
HUNEREN PEWENDIDANINA ZIMANI
YEN ZAROKEN DUZIMAN LI DERIKE

Cemil Giines”

Kurte

Mijara vé 1€koliné hunerén péwendidané yén zarokén duziman e. Ev 1€kolin, bi
xwendekarén i Dérika navgeya Mérdiné ku di salén 2017-2018an da diglin pola ye-
kem ya dibistana seretayi sinorkiri ye. Ji bo vé 1€koliné rébaza kualitif hatiye bika-
ranin. Tékildari vé rébazé analiza dokuman @i cavkaniyén zanisti hatiye kirin 0 ji bo
xebata sehayi, da ku bi mamosteyan ra bihé kirin formeka hevpeyviné hatlye ama-
dekirin. Ev hevpeyvin, bi mamosteyén pola yekem ra 0 ji bo tesbitkirina hunerén @,
péwendidanina xwendekaran hatine kirin. Armanca vé 1€koliné ew e ku pirsgirékén
xwendekarén duziman yén péwendidanin, famkirin @i axaftiné bihén tesbitkirin.
Peyvén Sereke: Duzimani, perwerdehi, péwendidanin, zarok, zimané zikmaki
BILINGUAL CHILDREN’S COMMUNICATION SKILLS IN DERIK

Abstract
The subject of this paper is the communication skills of bilingual children. This study
is limited to 1st grade students of a primary school in Derik, a district of Mardin, in the
2017-2018 academic year. For this study, the qualitative method is used. The analysis
of the documents and sources related to this method is done and for the fieldwork, an
interwiew form was prepared in order to be conducted with teachers. This interview
form was applied with the help of the first grade teachers to determine students’ com-
munication skills. This study aims to determine the problems of bilingual students in
terms of their communication, comprehension and speaking skills.

Keywords: Bilingual, education, communication, the children, mother language.

Destpék

Ziman amdra heri xurt ya péwendidaniné ye ku mirov hest, fikir, nérin,
kéf, qirin G hiin dixwazin ¢i bibé&jin pé€ par ve dike. Li cihan€ bi hezaran ziman
hene (Alpay, 2016, r. 215). Sedemén weki siyasi, abori, ser, civaki G hwd piraniya
welatén cthané kirfye welatén pirziman. Béguman vé gewiminé ji bandora xwe li

politikayén zimani {i herwiha tékildari wé, i ziman G perwerdehiyé ji kiriye.

Mirov heri xwes 11 bag, xwe bi zimané xwe yé zikmaki ifade dikin. Wexta
ku zimaneki din li zimané zikmaki y&€ mirovan z&€de dibe, ew mirov dibin duzi-
man 1 ev yek bandora xwe li hunerén péwendidaniné yén mirovan ji dike. Li gor
kesén mina Bakeri (2011) @ Gozukuguké (2014) kesén duziman heger di asta
duzimaniya wekhev da bin, xwedl zimaneki fesih G xurt in. Lé carinan ji ber
sedemén curbicur duzimani vediguhere dezavantajé G ev ji ré li ber pirsgirékén
péwendidaniné vedike. Bi dewamiya van pirsgirékan duzimani ték dige i mixabin

vediguhere rewsa nivzimaniyé.

Zimané ku mirov ji bo ifadekirina hest, fikir it daxwaza xwe bi kar diine,
cara ewili ji dé 0 bavé xwe 1l pasé ji ji derdora xwe hin dibe. Bi qasi ku derdor
berfireh bibe G bi pés bikeve, zimané mirov ji bi pés dikeve. Heke ev derdora ku
berfireh dibe zimaneki din bipeyive, mirov vi zimani ji hin dibin @ dé zimané
duyem ji hin bibin. Gelek civak di vé cthana global da dikevin nava civakén din
U hini zimané din dibin. Heta, jé wédetir hejmara kesén pirziman roj bi roj zédetir
bliye (Tulu, 2009, 1. 1).

Li ser rayé cithané ji welatén yekziman pirtir, civak 0 welatén pirziman
hene. Ango di roja me da, ya asayi ne yekzimani, 1€ pirzimani ye. Rewsa pir-
zimaniy€ ya welatén pirziman yén weki Kanada, DYA (Dewletén Yekbiiyi yén
Amerikay€), Swisre, Belgika, Luksemburg, Finlanda, Hindistan, Pakistan G Sin-
gapuré ji hev cudatir e. Statuya zimanan ya li welatén pirziman, li gor pékhateyén
siyasi diyar dibe (Ozdogru & Dilman, 2014, r. 6-7). Pirzimani 1i Tirkiyeyé ji bi
awayeki dewlemend heye 1 gelek ziman li ser axa Tirklyeyé kém yan zéde dihén
bikaranin. Li gor 1ékolina ku Kondayé (2006) bi 48 hezar mirovi ra kiriye, li
Tirkiyey€ réjaya zimané zikmaki yén gelan wisa ye: Tirki % 84.5, kurdi (kurman-
ci-zazaki) % 12.98, erebi % 1.38, zimanén din yén tirki % 0.28, zimanén balkani
% 0.23, lazi % 0.12, ¢erkezi % 0.11, kafkasi % 0.07, ermeni % 0.07, rimi % 0.06,
zimanén ewropayi % 0.03, ibrani % 0.01 { yén din % 0.12.

Pirzimanibiina welatan ku ji ber gelek sedemén curbicur pék hatiye, bi
xwe ra gelek tégih derxistine holé. Ji bo famkirina tégiha duzimaniyé hewce ye
ku pénaseyén tégihén weki zimané zikmaki, zimané duyem 0 zimané biyani bag

bihén zanin.

Mijara vé€ 1€koliné girédayi van t€gihan ango zarokén duziman e i weki
mijara sereke ji hunerén péwendidanina zarokén duziman e. Zarokén ku di dibis-
tana seretayi da di¢in pola yekem bliye mijara 1€koliné. Armanca vé 1€koliné ew e
ku pirsgirékén hunerén péwendidaniné yén zarokén duziman e G nérinén mamos-
teyan yén derbaré van pirsgir€kan da, bihén tesbitkirin. Herwiha li Tirkiyeyé li gel
ku ev pirsgirékeka li ber ¢avan e ji, li ser vé mijaré kém xebat hatine kirin. Loma
ye ku yek ji armancén vé xebaté j1, z€dekirina xebat i 1€kolinén 1i ser duzimaniyé
ye. Herwiha kesén ku 1i ser ziman, zimané zikmaki, duzimani  perwerdehiyé
bixebitin, dé sid€ ji vé xebaté wergirin.

Mijar bi pirsgirékén zarokén ku dicin pola yekem hatiye sinorkirin. Se-
dema vé yeké ji ew e ku zarok di vé asté da €di bi awayeki zelal rasti riiy€ per-
galé dihén. Ji bo vé l1€koliné bi 24 mamosteyén pola yekem ku li Dérika navgeya
Mérdiné dixebitin hevpeyvin hatine kirin. Ji bo hevpeyving, 20 mamosteyén ku
li gundan dixebitin hatine bijartin ¢inku li gundan duzimani hin aktif e i zarok
bi zimané xwe dipeyivin. Ji van mamosteyan 12 jé jin 01 12 jé mér in. Herwiha ji

zimané zikmaki yé€ van mamosteyan 12 jé kurdi, 11 jé tirki G yek jé ji erebi ye.

Ji bo vé 1€koliné du rébaz hatine bikaranin. Rébaza yekem ya vé I€koliné
analiza dokuman i ¢avkaniyén zanisti yén li ser mijaré ye. Cavkaniyén li ser zi-
mani G duzimaniyé hatine 1€kolan, analizkirin i weki referans hatine bikaranin.

Ango ji bo 1€kolina ku bihé kirin bingeha teorik hatiye danin.

Rébaza din ya lékoliné ji xebata l€kolina kualitif e. Ji bo vé xebata se-
hayi, da ku bi mamosteyan ra bihé kirin formeka hevpeyviné hatiye amadekirin.
Ev form, ji aliy€ kesén pispor ve hatlye xwendin G kontrolkirin @ vé€ formé halé
xwe y€ dawi girtlye. Forma hevpeyviné ji 3 pirsan pék dihé. Armanca bijartina
hevpeyviné ji ew e ku mamoste rasterast, rasti pirsgirékén xwendekarén duziman
dihén G mamoste hémaneka giring ya pévajoya perwerdehiyé ne. Ev hevpeyvin,
bi mamosteyan ra weki sohbeteké hatine kirin G dengé wan hatine qeydkirin. Ji
bo her mamosteyé ku hevditin pé ra hatiye kirin kodek hatiye dayin. Ev kod li gor
zayend, réza hevditiné (i zimané zikmaki yé mamosteyan hatine dayin. Di kodan

da “E” erebi “K” kurdi, “T” tirki, “M” mér 0 “J” ji ji bo jinan hatine dayin. Weki
minak di K23Jyé da; “K” kurdi, 23 réza hevditiné G “J” ji jin e. Pistl qeydkiriné,
desifrasyona van dengan hatiye kirin @ ev form bi vi awayi hatine dagirtin. Pistra
bersivén heman pirsan yén hemii mamosteyan hatine dabeskirin. Ji bo nirxandin G
analiza daneyén l€koliné rébaza teswiré hatiye bikaranin. Li gor tesbitén ku hatine

kirin, bersivén mamosteyan hatine teswirkirin.
1. Zimané Zikmaki (Mother Language)

Zimané zikmaki ji aliyé gelek zanyar, zimannas 0 rewsenbiran ve, bi
awayén curbicur hatiye pénasekirin. BEguman pirblina pénaseyan giringlya zi-
mané zikmaki nisan dide. Herwiha giringiyeka din ya zimané zikmaki ji ew e ku

bandoreka zéde 1i ser mirovan dihéle.

Li gor hin zimannasan zimané zikmaki, zimané ewil y€ mirovan e. Ango
ev pénase li gor dema hinbliné hatine kirin. Li gor Orugi (2016) zimané zikmaki
ew e ku; zimané ewil e ku mirov ji dayik, malbat, civaka xwe ku t€ da diji hin
dibe, di demén ewilil yén zayiné G di wexté zaroktl da hin dibe, péwendidanina
ewili ku pé dihé kirin, y€ ku mirov heri bas pé dipeyive G herwiha ew zimané ku
béyi hinkirin G hinbliné pé dizane (r. 281). Li gor Alpayé (2010) zimané zikmaki
y€ zarokeki ew e ku zimané ewil y€ ku li derdora ku 1€ ji dayik bliye hin biye (r.
85). Ji xeyni zarokén bédayik mezin biline, heml zarok vi zimani ji dayika xwe
hin dibin. Pévajoya hinbiina zimané zikmaki heta temeneki diyar yan ji heta ku

destpékirina dibistané temam dibe.

Weki ku em dibinin pénaseyén curbicur ji bo zimané zikmaki hatine ki-
rin. Cinku zimané zikmaki bi xwe xezineyek e 0 her kesek yan pisporek bi ali-
yeki vé xezineyé hesiyaye. Colin Bakeri (2011) ji ev curbicuri daye ber ¢avan G
pénaseya zimané zikmaki bi van xalan réz kiriye:

= Zimané ku mirov ji dayiké hin dibe,

= Zimané ewil ku mirov hin dibe,

= Zimané heri xurt y€ di wexteki jiyané da,
= Zimané ku mirov heri zéde bi kar diine,

= Zimané€ ku mirov heri pir jé hez dike (. 283).

2. Zimané Duyem (Second Language)

Li ser zimané duyem pénaseyek tune ye ku lihevkirinek li ser wé hebe.
Gelek kesan zimané duyem bi awayeki cuda pénase kiriye. Ev guherina pénasa-
ya zimané duyem li gor sertén kesén ku ziman hin dibe pék dihé. Li gor Kleini
(1984) zimané duyem ew e ku pistl zimané zikmaki yan j1 bi zimané zikmaki ra
dihé bikaranin i ew zimané ku li derdora ku mirov té da diji, bi kar diine (veg.
Orug, 2016, r. 282-284). Li gor Bakeri (2011) ji zimané duyem ew e ku bi awa-
yeki kronolojik zimané duyem e, hin lawaztir e, ne zimané zikmaki ye 0 kém dihé
bikaranin. Ev tégih carinan ji bo zimané sis€yan ji dihé bikaranin 1 carinan ji ji bo

zimané wi welati ku ew kes li wir diji j1 dihé€ bikaranin (r. 298).

Weki ku em ji pénaseyan ji fam dikin, li ser zimané duyem ditinén cuda
hene. Zimané duyem carinan ew ziman e ku mirov kém pé dizane, carinan zimané
zikmaki yé mirovan e {i carinan ji ew ziman e ku mirov pistra hin bliye. Nézi-
katiyén cuda yén duzimaniyé, giringlya vé tégihé nisani me dide.

3. Zimané Biyani (Foreign Language)

Ew zimané ku pisti zimané zikmaki yan ji zimané yekem e (i weki zimané
duyem ji dihé bikaranin. L& belé her zimané duyem ji weki zimané biyani nahé
gebilkirin. Li gor Kleini (1984 veg. Orug, 2016, r. 287-288), zimané biyani ew
ziman e ku li derveyi wi welaté ku ew ziman 1€ dihé€ axaftin G ji bo tékiliyén rojane

nahé bikaranin.

Necmiye Alpay (2010) pénaseya zimané biyani bi awayeki cuda rave
dike: Her zimané ku ji xeyni zimané zikmaki y& mirovi, zimané biyani ye. Heke
hilin laz bin 0 zimané we yé zikmaki lazi be nexwe tirki zimané we yé biyani ye.

Heke zimané we yé zikmaki kurdi be, tirki zimané we y€ biyani ye.... (1. 86).

Li Tirkiyeyé bi dehan kémar hene ku zimané wan yé€ zikmaki ne tirki
ye. Lé neteweya wan kesén ku 1i Tirkiyeyé dijin her ¢i be ji, mecbir in ku tirki
hin bibin 0 bi kar binin. Li sazgehén fermi, tékiliya derve ya mirovan pirani bi
vi zimané hevpar ango bi tirki ¢€dibe. Li gor van sert (it mercan, em dé tirki di vé
xebata xwe da, weki zimané duyem yé€ kesén neteweyén cuda bihesibinin. Ji ber
vé rastiyé 0 zelalkirina hunerén péwendidanina zarokén duziman, hewce ye ku em

li ser tégiha duzimaniyé ji bisekinin.

4. Duzimani (Bilingualism)

Li ser duzimaniyé heta niha pénaseyek tune ye ku lihevkirinek li ser
hebe. Gelek niviskar, sosyolog yan ji zimannasan li gor fikir {i ramanén xwe pé-
naseyén cuda kirine. Li gor Skourtouyi (2000 veg. Tulu, 2009, . 53) 68 pénaseyén
cuda yén duzimaniyé hene. Li gor Romanieyé (1989) duzimani ji peyva “bilin-
gualism”¢ hatiye, “bi” bi latini dihé maneya dudu, “lingualism” ji dihé maneya
zimannasiy€. Duzimani pirani li gor kategoriyén cuda yén weki térblin t hémanén
cuda, ideal 0 biré€lpék dihé pénasekirin (Skourtouy, 2000 veg. Tulu, 2009, r. 53).

Di pénaseya xwe ya kevn da ji wan kesan ra ku her du zimanan ji bi qasi
hev dizanin duziman dihat gotin. L€ di pénaseyé da ku em dikin, kesén ku di du
zimanan da di astén cuda da bin ji duziman in. Pénaseya her berfireh ji duzimani
xweifadekirina keseki ya bi zimané duyem e. Li vé deré€ ji xeyni hinb{ina gramere¢,

xweifadekirina keseki ya bi devki G niviski ye (Ayan 0 Kogbas, 2009, . 14).

Li gor Orugi (2016) ji duzimani ew e ku divé mirov her du zimanan, yan
bi qasi zimané zikmaki yan ji néziki asta zimané zikmaki bizanin. Bi awayeki din
duzimani ew bikaranina zimané duyem ji aliyé keseki ve li gel zimané zikmaki ye.
Ev di heman demé da, dihé maneya ku mirov di her du zimanan da ji li her aliyé
jiyané di heman asti da xwe ifade bikin (r. 285-287).

Baker ji duzimaniyé weki té€giheka berfireh dibine G ¢cargoveya wé nigsan
dide. Tégiheka berfireh e ku mirov keseki weki duziman bi nav bike. Di vé ¢argo-
veyé€ da gelek astén cuda yén huneran hene. Tékiliya duzimaniy€ tené bi térikirina
du zimanan tune ye, tékiliya wé bi bikaranina zimani ji heye. Hinek kes di her du
zimanan da bags bin ji dibe ku zimaneki bi kar neinin yan ji kém bi kar biinin. Ya
din ji dibe ku zimaneki wé/i kesi bag bi pés ve neglibe 1€ disa ji xwes bipeyive.
Ev kes dibe ku li ber xwe bikeve G nepeyive 1€ disa ji ew kes duziman e (Baker,
2011, r. 20).

Weki ku em dibinin pénaseyeka hevpar li ser duzimaniyé tune ye. Ne
tené zimannas yan pedagog, di heman demé da zimannasén civaki ji pénase ji bo
duzimaniyé kirine. Li gor Watsoni (1995 veg. Yazic1 & Genc, 2008) zimannasén
civaki duzimanlyé weki bikaranina du zimanan ya ji aliyé xwendin-nivisin, axaf-

tin 0 famkiriné ya bi qasi zimané zikmaki gebil dikin.

Tékiliyeka pir xurt di navbera ziman {i perwerdehiyé da heye ¢inku
perwerdehi bi her ¢i zimani be ji béguman navgina wé ziman e i zanin bi zimani
dihé ragihandin. Ev perwerdehi carinan bi zimaneki (i carinan ji bi gelek zimanan
dihé kirin. Ev ji 1i her welati bi awayeki din 0 bi pergaleka cuda dihé kirin. Her
welat ji politikayén xwe li gor armancén xwe pék diine 0 dimesine. Li gor Kaya
U Aydini perwerdehi li hin welatan tené bi zimaneki tené dihé kirin G zimanén
din yén ku 1i welati hene dihén redkirin. Li hin welatan ji dewlemendiya ¢andi
0 zimani dihé gebilkirin G pergala perwerdehiyé li ser vé rastlya pirrengiy€ ava
dibe (1. 53).

Ev tékiliya ziman 0 perwerdehiyé bi qasi ku bandora xwe li ser serkeftina
pergalén perwerdehiyé bike xurt e. Ango divé ev her du héman li gor rastiyén hev
bihén bipésxistin. Ji bo xweskirin it manedarkirina vé€ tékiliya xurt G ji bo serkef-

tina zarokan ya akademik, zimani 01 zihini, divé perwerdehiyeka zanisti bihé kirin.

Bi perwerdehiyé tistén weki hinkirina xwendin-nivising, térkirina xweifa-
dekiriné G hinkirina pivanén zimani bliye armanc. Mirovan bi saya perwerdehiyé
gelek derfet 0 serkeftinén giring bi dest xistine. Perwerdehiyeka bas, standarda
jiyané bilindtir G behreyén mirov yén ku biyer U rastiya jiyané bas rave dike,
mikintir dike. Perwerdehiyeka bas, rastlya navbera biliyeran, ditina tékili 0 giré-
dan 0 prensiban bi dest dixe (Jiyan, 2015, 1. 46). Li gor 1€kolina ku Gozukuguké
di sala 2014an da kiriye, ji bo ku perwerdehiya dihé kirin ne monolog be divé
zimané mamoste 0 xwendekaran yek be. Ew ji ancax bi perwerdehiya zimané
zikmaki pékan e (Goziikiiglik, 2014).

Li Tirkiyeyé her sal bi milyonan zarok dest bi dibistana seratayi dikin.
Hin ji van zarokan béguman kurd in ango zimané wan y¢€ zikmaki i zimané dibis-
tané ji hev cuda ye. Lé ev zarok bi zimané xwe y€ duyem ango bi zimané tirki tev
li pergala perwerdehiyé dibin. Wexta ku ev zarok dest bi perwerdehiyé dikin, ne
zimané xwe bag dizanin i ne ji zimané ku perwerdehi pé dibe, bas dizanin. Ev za-
rok di dibistanén yekziman da, rasti problemén sereke yén weki xwendin-nivisin,
teégihistin 0 tekillya navbera zarok-heval, zarok-mamoste (i zarok-malbaté dihén.
Herwiha ev pirsgirék xwe di tékiliya navbera mirovan da ji dide der. Cinku li gor
Gozukugukeé (2014) ji bo ku tékili xurt bibe divé zimané axiver i guhdaran yek
be. L€ ji ber ku di perwerdehiya Tirkiyeyé da tené tirki dihé bikaranin, zarokén

duziman li derveyi vé tekiliy€ 0 gelek caran bédeng diminin.

Ji bo parvekirina fikiran i herwiha ji bo tékiliyeka xurt hewce ye ku zi-
mané mirovan ji tér 0 tiji be. Cinku her mirov bi zimané ku hin biye difikire G bi
wi zimani diséwirine. Loma zimané zikmaki ew maneya ji dahatiy€ heta raboriya
mirovan e. Afirineriya niha bi rastiyén péserojé pékan dibe. Divé tékiliya zimané
zikmaki ya bi hefizeya civaki 0 kesi ra li ber cavan bihé girtin. Hismendiya zi-
mané zikmaki ji ber ku ew tistén ku ji civaké hatiye dirxistin nézik dike 0 tistén

welidandi disa diafirine, giring e (Egitim- Sen, 2004, r. 14).

Ziman ji bo hunerén péwendidanina mirovan ¢iqas giring be ji li gor
Gumperzi (1982 veg. Cengiz, 20006, 1. 41) rola hunerén péwendidaniné rasti gu-
heriné hatine. Ji bo révebirina rewsén cuda O ahenga van rewsan péwendidanin
geleki giring baye. Tékilidanina we ya bi kesan ra ku hlin nas nakin édi geleki
giring 0l hewce ye. Ji bo ku em mafén xwe (i rayeya xwe di desté xwe da bigirin,
péwist e ku em tékillyé bi mirovan ra dainin. Ji bo ku em karé xwe bimesinin 0
kesén li hemberi xwe qani bikin hewce ye ku em tékiliy€ bi mirovén din ra dainin.

Loma ye ku ev sermayeya zimani divé weki dewlemendiyeké bihé ditin.
5. Hunerén Zarokén Duziman yén Péwendidaniné

Ev bes ji bo tesbitkirina hunerén xwendekarén duziman yén péwendi-
daniné hatiye amadekirin. Ji bo tesbitkiriné ji mamosteyan 3 pirs hatine pirsin.

Pirsén ku ji mamosteyan hatine pirsin ev in;

e Gelo xwendekarén we yén duziman bi hevalén xwe ra rasti pirsgirékén
péwendidaniné dihén yan na?

o  Gelo xwendekarén ku zimané wan yé zikmaki ji zimané dibistané cudatir
e, bi zimané dibistané dikarin hest 0 fikrén xwe tér 0 tijT veb&jin?

e  Gelo xwendekarén ku zimané wan y¢€ zikmaki ji zimané dibistané cudatir
e, tistén ku dibihisin fam dikin yan ji tistén ku hlin ji wan dixwazin bi cih
diinin yan na?

Bersivén hemii mamosteyan hatin rézkirin i nirxandin. Li gor bersivén

wan mamosteyan

4 tesbitén sereke hatin kirin. Her tesbitek li gor bersivén cuda yén ma-

mosteyan hatin teswirkirin 0 pistrastkirin.

‘Ji hevalén xwe ra bilbil, ji mamosteyan ra lal in.

T03J, EOIM G Kl13Jyé gotin ku tékillya xwendekaran ya ji aliyé
péwendidaniné ve pir bas e 1€ bi wan ra ne ewqas bas e¢ O herwiha dan zanin ku
di péwendidaniné da pirsgirék ne di me, ne ji di xwendekaran da ye, pirsgirék di

zimané dibistané da ye.

Zarok bi hevalén xwe ra di ragihandiné da, rasti tu pirsgirékan nahén, wex-
ta ku bi min ra dikevin tékiliyé pirsgirék dest p€ dikin. Xwendekarén min
yén herl bédeng ji bi hevalén xwe ra, pir xwes dipeyivin 1€ wexta ku ez
bi wan ra dibim mixetab get deng nakin. Wexta ku ez bi dé 0 bavé wan ra

dipeyivim, ji min ra dibé&jin ku pirsgirék ziman e. (T03J)

Zarok bi hevalén xwe ra tékiliyeka pir xwes dadiinin. Jixwe hem bi hev
ra kurdi dipeyivin. Di polé da ya xerib ez im ¢inku ew di navbera xwe da

civatén geleki xwes dadiinin. (EO1J)

Ji ber ku bi heviidin ra bi zimané xwe y¢é zikmaki dipeyivin, tu pirsgirék rQ
nadin, Carinan bala xwe didim wan ku zarok édi ji wexteké 1 bi sin da her
du zimanan ji ji bo ragihandina xwe bi kar diinin. Duzimaniblina wan pisti
demeké bi kéri tékiliya wan ji dihé. (K13M)

T18Jyé got ku xwendekareka wé heye, ji Striyey€ ye 0 ew xwendekar
car caran bi hevalén xwe ra di péwendidaniné da rasti pirsgirékan dihé G fikirén
xwe bi vi awayi dilne ziman: “Xwendekarén min di mijara péwendidaniné da pir
bas in. Lé heke zimané wan yé€ zikmaki ji hev cuda be, ev pirsgirék r dide. Weki
minak xwendekareka min heye ku ji Striyey€ hatlye (i zimané wé y¢€ zikmaki ere-
biye. V& xwendekara min piri caran bi hevalén xwe ra pirsgirékén péwendidaniné

dijiya 1€ pisti demeké hini zimané wan bl i ev pirsgirék ji holé rabi.”

Cend mamosteyan gotin ku zarok bi hevalén xwe ra xwes dipeyivin 1€
wexta ku bi wan ra dipeyivin ji tirsa ku nikaribin hest 0 fikrén xwe binin ziman

devé wan li hev digere U difafikin.

Zarok nikarin xwe 1i cem min fade bikin 0 jixwe ev ji ji nezanblina wan ya
peyvan e. Wexta ku dest bi axaftiné dikin disekinin, devé wan li hev digere
¢inku difikirin @ nizanin ku dé ¢i bib&jin. Carinan pir zoré didin xwe, pirsén
“ez dé ¢i bib&jim, divé ¢i bibéjim” ji xwe dikin. Carinan ji berovaji tistén ku
min ji wan pirsi dipeyivin, bi kurdi difikirin { tistén tevlihev dibéjin. (K10M)

Carinan dixwazim ku bi wan ra bipeyivim U tigtinan ji wan bipirsim 1€
zarok dikevin tev 1 difafikin, kelocani dibin G nizanin ku dé ¢i bikin. Ez
dikarim bibéjim ku cihek hebe wé birevin. Wexta ku bersiveka sas didin, li
ber xwe dikevin. (T08J)

KI11M ve K12Jyé ji diyar kir ku wexta ku zarok nikaribin xwe li cem
mamosteyan ifade bikin, hérs dibin G xwe sticdar his dikin. Ji vir j1 diyar dibe ku

pirsgiréka zimani bandoré li derliniya xwendekaran ji dike.

Zarok nikarin xwe li cem min ifade bikin. Careké min spartek dan xwen-
dekaran 0 xwendekareki min sparteka xwe ¢énekiribi. Min jé pirsi ku te
¢ima ¢énekiriye, dest bi giri kir. Pagé min fam kir ku zarok sparteka xwe
¢énekiriye 1€ nikare sedema xwe ji min ra bibéje (i loma girlyaye. Carinan
ji pistl blyerén bi vi rengi zarok ji dibistané sar dibin G naxwazin werin
dibistané. (K11M)

Zarok kém caran bi min ra dipeyivin 10 jixwe carinan dixwazin mijar bihé
jibirkirin da ku ez jé dir bikevim. Carinan wexta ku nikaribin xwe ifade
bikin hérs dibin G xwe sticdar his dikin. Xwendekareki min heb ji ber ku
nikarib( derdé xwe ji min ra bibéje ¢l cihé xwe G Iéniiska xwe ¢irand i pagé

min bangi wi kir 01 ez bi kurdi pé ra peyivim zarok bi ser xwe ve hat. (K12J)

T06Jyé diyar kir ku: “Wexta ku zarok bi min ra dipeyivin asé dibin G
tistén di hisé xwe da disibinin tistén din.” Ango zarok tistén ku fam nakin 1i gor
zimané xwe y€ zikmaki sirove dikin G dibéje “Xwendekar di nava rojé da kém
caran bi min ra dipeyivin. Wexta ku bi min ra dipeyivin ji seri li sibandiné didin.
Peyvén ku bir tirki nizanin disibinin tigtén ku dizanin G bi awayi em ji hev fam
dikin. Zarok bag dizanin ku dé ¢i bibé&jin 1€ mixabin tirkiya wé nizanin, ez ji ji bo

ku bi wan ra bipeyivim her caré li héviya sibandineka wan diminim.”

‘Xwendekar rasti sideta hevalén xwe dihén.’

Li gor ku mamosteyan diyar kir, pirsgirékeka din ya ku zarokén duziman
dijin sidet e. Xwendekarén ku zimané dibistané bas bi kar nainin rasti sideté
dihén. Ev sidet carinan bi peyvan, car caran bi henekpékiriné€ G car caran ji bi

away¢ fiziki pék dihé.

Zarok bi zimané dibistané nikarin xwe ifade bikin i pésvegiina wan ya

zimani ji dereng dibe, carinan xwendekar xwe tiji dikin ku rabin ser xwe
0 bipeyivin 1€ hevalén wan yén ku bi tirki ji wan bastir dipeyivin bi wan
dikenin 1 jixwe di polé da cidiyet namine G herkes bi wan dikene. Wexta ku
rasti vé sideta psikolojik ji dihén li ber xwe dikevin G qidimé wan disikeé,

xwe kémi hevalén xwe dibinin 0 €di bi xwe ne bawer in. (T04J)

Zarok bi hevalén xwe ra xwesik dipeyivin ¢inku jixwe zimané wan kurd1
ye 1€ ez j€ ra asteng im. Carinan dixwazin ku tisteki ji min ra bibéjin 1€
nikarin bibé&jin. Wexta ku nikarin bibé&jin ji hevalén xwe alikariyé dixwazin
ku gotina xwe temam bikin. L& hingé j1 hin hevalén wé/1 yén ku tirki bas
dizanin bi wan dikenin. Ji ber v€ henekpékiriné zarok li ber xwe dikevin @

hérs dibin, &di careka din napeyivin. (T20M)

Zarok nikarin hest i bestén xwe bi min ra parve bikin, ne tené di polé da
li baxgeyi j1 ev biiyer digewime. Carinan ji bo ku ji wan fam bikim dubare
dixwazim ku disa bipeyivin. Carinan wexta ku min zor didan wan ku bipe-
yivin, peyvén kurdi dikirin nava axaftina xwe 0 jixwe min ji bi kurdi zani-
b, bi awayeki me li hev dikir. Hin caran xwendekarén min nikariblin xwe
ifade bikirina, hevalén din bi wan dikeniyan 1 pisti vé bliyeré yén zanibin
ji ditirstyan ku bipeyivin. (K22M)

Ji daxuyaniya mamosteyan diyar dibe ku xwendekar ji ber sideta hevalén
xwe ji aliyé€ derini ve ne bas dibin. Ev nebagbiina xwendekaran bi pirani xwe
weki jiberxwefedikirin€ dide der. BEguman ev ji dibe sedema ku xwendekar tev
li dersé nebin.

‘Zarok ji zimané xwe fedi dikin.’

K23J ve K24My1i anin ziman ku zarok ji ber ku nikarin xwe bi zimané
dibistané binin zimani, ji demeké bi sin da ji zimané xwe dir dikevin G édi ji
zimané xwe fedi dikin. Ev ji bi me dide famkirin ku ev rews bandoreka nebas li
dertiniya xwendekaran dike.

Ji pirsgirékén heri mezin yén zarokén duziman ji péwendidanin e jixwe.
Ji bo ku zarok li dibistané rehet bin, divé péwendidanineka xurt hebe.
Divé péwendidanineka bikér hebe ku zarok karibin bi awayeki xwesik
U eskere xwe ifade bikin. Ji ber ku zarok zimané dibistané bas nizanin

jixwe rehet nabin 0 pirsgiré€k ji vir G pé da dest pé dike. Ji ber ku zimané

dibistané bag nizanin li dibistané aciz dibin G xwe didin pas. Zarokén bi vi
rengl ewili seri li hevalén xwe didin 1€ heke hevalén wan nikaribin bibin
alikar édi zarok bi zimané xwe ra ser dikin i zimané xwe béqimet dibinin.
Carinan dibinim zarok li derve ji tirki xeber didin {i qet bi xwesbini néziki
zimané xwe nabin. (K23J)

Nahé bira min ku min bi xwendekarén xwe ra bi tirki civat daniye 0 qala tis-
teki kirlye. Jixwe car caran aciz diblim ¢inku tené hinkirina zimani Gt xwen-
din 0 nivisin€ heye. Wé bawerly€ didim wan ku carinan bipeyivin 1€ disa ji
napeyivin ¢inku zimané wan li tu cihén dibistané nahé bikaranin i sedem
j1 tune ku zarok bi zimané dibistané bipeyivin. Lé ¢end xwendekarén min
hene ku pisti demeké €d1 ne bi tirki @ ne ji bi kurdi dipeyivin, bawer im &di ji

zimané xwe fedi dikirin yan ji zimané xwe biclik diditin. (K24M)

Weki ku ji hevditinan ji diyar dibe, zarokén duziman ku bi zimané xwe
perwerde nabin li hember nirx, ziman G ¢anda xwe bertekan nisan didin. Ev bertek té
maneya ku xwendekar pirsgirékén aidiyeté dijin. BEguman ev ji aliyé derliniya zaro-

kan ve ne bas e 1 serkeftina zarokan ya ji aliyé hunerén péwendidaniné ve t€k dibe.
‘Guhdar dikin 1€ fam nakin.’

Gelek mamoste diinin ziman ku di hunerén guhdarikiriné yén zarokan da
ku zimané dibistané nizanin pirsgirék hene. Ango zarok guhdari dikin 1€ nizanin

ku ¢i guhdari kirine.

Zarok min pir xwes guhdari dikin 1€ nizanin ku ez ¢i dibé&jim ¢inku pisti ku
ez dipeyivim tistan ji wan dipirsim 1€ zarok yan bersiva min nadin yan ji
tisteki ku elageya wé bi wé gotina min tune ye dibéjin. Jixwe ez tisteki tené
bi gotiné ji wan naxwazim, wexta ku ez tisteki dixwazim bi wéneyan yan

ji bi nisandané ji wan dixwazim. (T06J)

Wexta ku ez ji xwendekaran tisteki dipirsim, z{i bi z{ bersivé nagirim ¢inku zi-
mani nizanin @ heke ¢gend peyvén ku ew nizanin min ji wan ra gotibin, guhdari-
kirin qut dibe. Jixwe guhdarikirin qut blibe, ne mimkun e ku zarok bersivén

min bidin min G jixwe hing¢ ji ew peyvén min tev belasebeb digin. (T02J)

K17J & K15My1 anin ziman ku famnekirina xwendekaran dibe sedema
ku hindari 0 mifredat dereng bihé hinkirin G gelek caran zarok ji gelek destkefti-

yan biminin. Herwiha ev zarok ji hevalén xwe yén ku bi zimané xwe perwerde

dibin ji kém diminin G ev yek bandora xwe li dahatiya zarokan ji dike.

Xwendekar ji % 10¢ tistén ku ez ji wan ra dib&jim fam nakin. Bi min ev
famnekirin bi qasi ku ji min ra dibe asteng ji wan ra nabe asteng ¢inku ez
nikarim bi dilé xwe, di polé da hindariyan ¢é€bikim. Ez hindariyeké didim
wan (i réya bersivandiné li ber wan dixim 1€ zarok ji ber ku ji min fam nakin
yan ¢énakin yan ji sag ¢€dikin. Pisti ku disa sas ¢édikin véca ez bi kurdi
ji wan ra dib&jim. Ev ji pirsgirékeka demé ¢édike ¢inku wexta ku hindari
neyén ¢ékirin zarok ji mifredaté diminin i ez ji bernameya xwe pék nainim
yan ji bi derengi pék diinim. (K17J)

Nahé bira min ku min di derseké da mijarek di wexté xwe da qedandiye.
Nivé xwendekarén min li pas mifredaté diminin. Jixwe pirsgiréka herl me-
zin ji di dersa tirki da ye. Heta dawiya salé ancax nivé mijaran xelas dikim
0 mixabin yén din diminin sala pisti wé. (K15M)
T07J ve TO9Myi gili i gazinén xwe ji aliy€ spartekan ve vegotin. Ma-
mosteyan da zanin ku xwendekar spartekén xwe gelek caran kém yan ji sas diinin

cinku wexta ku em spartekan didin wan ji me fam nakin.

Zarok ji min fam nakin. Ez ji ku bixwazim zarok ji min fam bikin, ji der-
dora wan minakan didim yan ji bi wéneyan tistan bi wan didim famkirin.
Jixwe ez qala spartekan nakim ¢inku gelek caran kém diinin yan ji li gor ku

fam kirine ji min ra diinin. (T07J)

Zarok min guhdari dikin, ne ku nakin I€ ji min fam nakin. Ez piri caran
ditirsim ku spartekan bidim wan ¢inku li min sas vedigerin. Zarok jixwe
tirki nizanin G bigik in j1 mecbiir diminim ku spartekan bidim wan 1€ ji ber
ku guhén xwe bas nadin min ez sé car caran ji wan ra dibé&jim. Li gel ku
ez ewqas dubare ji dikim zarok spartekén xwe sas yan ji kém diinin. Ez ji
bi niviski didim wan ku malbat 1i malé bixwinin @ bi kurdi bi wan bidin
famkirin. (TO9M)

Weki ku em ji bersivén mamosteyan ji fam dikin ku zarokén duziman yén
ku bi zimané xwe perwerde nabin ji aliyé péwendidanina bi heval G mamosteyén
xwe ve rasti gelek pirsgirékan dihén. Li ser van pirsgirékan car tesbitén sereke hati-
ne kirin; “Ji hevalén xwe ra bilbil, ji mamoste ra lal in.”, “Xwendekar rasti sideta he-

valén xwe dihén.” Zarok ji zimané xwe fedi dikin.” i “Guhdari dikin 1&é fam nakin.”

Encam

Gelek pénaseyén zimani hene 1€ pénaseya heri hésan ew e ku ziman ami-
reka péwendidaniné ye. Ji bo parvekirina fikir G hestan, ji bo tékiliyeka bas 0
bikérhati ya navbera mirovan, ji bo ¢areserkirina pirsgirékan 0 hwd taybetiya zi-
mani ya péwendidaniné hertim bi awayeki aktif hatlye bikaranin. Sedemén weki
kogberi, ser, abori 1 civaki ji bliye sedema ku mirov ji bo péwendidaniné yan ji
tekiliya ji bo mirovan, zimanén ditir bi kar biine. V& ji tégihén weki zimané zik-

maki, zimané duyem 0 zimané biyani bi xwe ra anine.

Béguman her zimanek xezineyek e. Bi hinblina her zimaneki hunerén
péwendidaniné yén mirovan xurtir dibin. Zimanek bandoreka xurt li ser hinbi-
na zimané din 0 herwiha axaftina zimaneki din dike. Lé carinan ji ber sedemén
curbicur ré li ber péwendidanina kesén duziman dihé girtin. Inkarkirina zimané
zikmaki yek ji wan sedemén sereke ye. Cawa ku duzimani ji bo mirovan avantaj
e 1€ dema ku mirov bi zimaneki din perwerde dibin ev avantaj dibe dezavantaj G

péwendidanin dikeve xeter€.

Guhdarikirin G axaftin du hémanén heri giring yén péwendidaniné ne.
Me di 1ékoliné da ji dit ku zarokén duziman ku bi zimané xwe perwerde nabin
di waré hémanén péwendidaniné da rasti gelek pirsgirékan hatine. Tesbita din ya
giring ji ev e ku zarokén ku bi zimané xwe perwerde nabin di ragihandiné da G di
tekillya xwe 0t mamosteyan da rasti gelek probleman dihén. Piraniya mamosteyén
ku me bi wan ra ji bo zarokan hevpeyvin kirin dan zanin ku ji ber ku zarok zimané
perwerdehiyé pir bas nizanin, xwe li cem mamoste  hevalén xwe nikarin ifade
bikin G ji ber ku di parvekirina hest G fikirén xwe da xwe kém dibinin, bédeng
diminin ev ji ré€ li ber liberxweketina wan vedike. Herwiha piranilya mamosteyan
gotin ku ev xwendekarén ku zimané wan yé zikmaki ji zimané perwerdehiyé cu-
datir in, car caran rasti sideta bi xwe G hevalén xwe dihén G hevalén wan henekén
xwe bi wan dikin. Béguman ev sidet i ev rews bandoreka nebas li ser deriniya

zarokan dike 01 zarok carinan ji ber van sedeman ji dibistané dir dikevin.

Cend mamosteyén ku zimané wan yé zikmaki kurdi ye dan zanin ku
zarok bi zimané xwe yé€ zikmaki, xwe pir xwes U bag ifade dikin. Mamosteyan
diyar kir ku wexta ku ew bi zarokan ra bi zimané wan ango bi kurdi dipeyivin,

zarok bé fedi 0t rawestan xwe ifade dikin G zarok bi vi awayi kéfxwestir dibin.

Ji bo ku ev héman faal bibin hewcedari bi perwerdehiya bi zimané zik-
maki heye. Loma ji bo péwendidanineka bas 0 bikérhati hewcedari bi pergalén
bas yén perwerdehiyé heye. Herwiha em hévi dikin ku ev 1€kolin bibe haydariyek
Ji bo pirsgirékén zarokén duziman ku bi zimané xwe yé zikmaki perwerde nabin.

Folklor Gt Ziman Cild: 1 Hejmar: 1 Nisan 2020 ISSN: 2667-6435




Cemil GUNES

Cavkani

Alpay, N. (2010). Anadili, yabanct dil ve eksiltici ikidilllik. Di nava Anadilde
Egitim Sempozyumu-1 (1. 83-90). Ankara: Egitim-Sen.
(2016). Dilimiz, dillerimiz. istanbul: Metis.

Ayan, M. & Kogbas, D. (2009). Cifidillilik ve egitim. Istanbul: Sabanci Univer-
sitesi.

Baker, C. (2011). Ikidilli egitim. (werg. S. Giivener). Istanbul: Heyamola.

Cengiz, A. K. (2006). Dil-kiiltiir agisindan Hatay 'da iki dillilik. (Yiksek Lisans
Tezi). Hatay: Hatay Mustafa Kemal Universitesi. Diroka jégirtiné: 6. 25.

2018. Adresa jégirtiné https://tez.yok.gov.tr/Ulusal TezMerkezi/tezSorgu-
SonucYeni.jsp

Egitim-Sen. (2004). 4. Demokratik egitim kurultayi-¢ok dilli, ¢ok kiiltiirlii
toplumlarda egitim. Ankara: Egitim- Sen.
Egitim-Sen. (2010). Anadilinin 6nemi anadilinde egitim. Ankara: Egitim Sen.

Gozikiiciik, M. (2014). Anadili tiirkce olmayan ilkokul égrencilerine ilkoku-
ma-yazma ogretiminde karsilasilan sorunlar ve ¢oziim onerileri. (Teza
doktora). Denizli: Pamukkale Universitesi.

Jiyan, A. (2015). Héwisin. Ankara: J&J.

Kaya, I., & Aydin, H. (2014). Cogulculuk ¢okkiiltiirlii ve ¢okdilli egitim. Ankara:
Ant.

KONDA (2006). Biz kimiz? Toplumsal yapi arastirmasi. (tarixa jégirtiné:
6.21.2018). jégirtin ji http://www.konda.com.tr/tr/raporlar.php

Orug, S. (2016). Ana dili, ikinci dil, iki dilllik, yabanci dil. The Journal of Acade-
mic Social Sciens Studies, 45, 270-290.

Ozdogru, M. & Dilman, H. (2014). Anadil edinimi ve yabanci dil 6gretim kural-
lar1. Ankara: Ani.

Tulu, Y. (2009). Ana dili tiirkce olan ve ana dili tiirk¢e olmayan (iki dilli) 4-7 yas
¢ocuklarin dil diizeylerine etki eden faktorlerin incelenmesi. (yiiksek lisans
tezi). Konya: Selguk Universitesi.

Yazici, Z. & Geng, B. (2008). Okul dncesi donemdeki iki dilli/gok dilli gocuklarin
dil kazanma siireci. Dil Arasirmalart Dergisi, 3, 47-61.

Folklor Gt Ziman Cild: 1 Hejmar: 1 Nisan 2020 ISSN: 2667-6435



Hunerén Péwendidanina Zimani Yén Zarokén Duziman Li Dériké

Pévek: Listeya mamosteyén ku hevditin bi wan ra hatiye kirin
E01J- Zimané zikmaki erebi ye, 2 sal in dixebite G jin e.
T02J- Zimané zikmaki tirki ye, 3 sal in dixebite 1 jin e.
T03J- Zimané zikmaki tirki ye, 2 sal in dixebite 0 jin e.
T04M- Zimané zikmaki tirki ye, 4 sal in dixebite . mér e.
T05J- Zimané zikmaki tirki ye, 2 sal in dixebite G jin e.
T06J- Zimané zikmaki tirki ye, 2 sal in dixebite @ jin e.
TO07J- Zimané zikmaki tirki ye, 3 sal in dixebite 1 jin e.
T08J- Zimaneé zikmaki tirki ye, 3 sal in dixebite 0 jin e.
TO9M- Zimané zikmaki tirki ye, 3 sal in dixebite 0 jin e.
K10M- Zimané zikmaki kurdi ye, 11 sal in dixebite (i mér e.
K11M- Zimané zikmaki kurdi ye, 5 sal in dixebite G mér e.
K12J- Zimané zikmaki kurdi ye, 3 sal in dixebite {i jin e.
K13M- Zimané zikmaki kurdi ye, 17 sal in dixebite 0 mér e.
T14M- Zimané zikmaki tirki ye, 8 sal in dixebite G mér e.
K15M- Zimané zikmaki kurdi ye, 19 sal in dixebite 0t mér e.
K16J- Zimané zikmaki kurdi ye, 2 sal in dixebite 1 jin e.
K17J- Zimané zikmaki kurdi ye, 2 sal in dixebite 0 jin e.
T18J- Zimané zikmaki tirki ye, 4 sal in dixebite 1 jin e.
T19M- Zimané zikmaki tirki ye, 4 sal in dixebite (i mér e.
T20M- Zimané zikmaki tirki ye, 4 sal in dixebite 0. mér e.
K21M- Zimané zikmaki kurdi ye, 11 sal in dixebite G mér e.
K22M- Zimané zikmaki kurdi ye, 20 sal in dixebite 0t mér e.
K23J- Zimané zikmaki kurdi ye, 8 sal in dixebite (i jin e.

K24M- Zimané zikmaki kurdi ye, 7 sal in dixebite Gt mér e.

